
Abstrak

Program Ekonomi Golongan Asnaf merupakan antara program yang dilaksanakan
oleh Lembaga Zakat Selangor (LZS) bertujuan membantu dan meningkatkan
potensi golongan ashaf dalam sektor keusahawanan. Kajian ini dijalankan untuk
mengetahui faktor keterlibatan golongan asnaf dalam program ini serta menilai
tahap keberkesanan program dalam meningkatkan taraf hidup setiap peserta. Skop
kajian difokuskan kepada para usahawan asnaf di Daerah Kuala Selangor. Kajian
ini menggunakan kaedah temu bual (interview) untuk mendapatkan data-data
kajian. Seramai 8 orang usahawan asnaf yang menjalani program ini telah ditemu
bual bagi mendapatkan persepsi mereka berkaitan keberkesanan program ini. Selain
itu, pengkaji juga menggunakan data kepustakaan bagi mendapatkan maklumat
yang berkaitan dengan Program Ekonomi Golongan Asnaf itu sendiri. Hasil kajian
ini mendapati bahawa LZS telah berjaya melahirkankan kelompok usahawan
daripada golongan asnaf ini melalui program ekonomi yang dijalankan. Hal ini
berjaya mengubah kehidupan mereka menjadi lebih baik serta dapat mengurangkan
bilangan asnaf di Selangor umumnya serta di daerah Kuala Selangor khususnya.
Secara tidak langsung, bilangan pengeluar zakat di Selangor juga dapat ditingkatkan
supaya dapat membantu golongan asnaf yang lain yang dalam kesusahan di
samping menjadi model atau contoh kepada asnaf yang lain. Namun, usaha-usaha
penambahbaikan perlu dilakukan oleh pihak yang LZS bagi meningkatkan lagi
kualiti program yang akan dijalankan dari semasa ke semasa.

ASNAF’S ENTREPRENEUR TRANSFORMATION BY ASNAF'S
ECONOMIC PROGRAM, LEMBAGA ZAKAT SELANGOR

Abstract

Asnaf's Economic Program is one of the programs implemented by the Lembaga
Zakat Selangor (LZS) to assist and enhance the Asnaf's potential in the
entrepreneurial sector. This study was conducted to evaluate the effectiveness of the
program in improving the participant's standard of living. The scope of the study is
focused on Asnaf entrepreneurs in the Kuala Selangor. This study uses the interview
method to obtain the study data where 8 of entrepreneurs who have undergone this
program have been interviewed to get their perceptions regarding the effectiveness
of the program. The findings of the study find that LZS has successfully established
a group of entrepreneurs from this Asnaf through economic programs. This has
changed their better lives and reduced the number of Asnaf in Selangor as well as in
Kuala Selangor especially. Indirectly, the number of zakat payers in Selangor can
also be improved to help other Asnaf in distress as well as a model to other Asnaf.
However, improvement efforts need to be done by LZS to further improve the
quality of programs that will be conducted from time to time.

Keywords: efficiency, economic program, asnaf, perception, entrepreneurs

PENGENALAN

Kemiskinan merupakan antara masalah utama yang membelenggu kebanyakan
negara-negara membangun di dunia. Di Malaysia, hal ini telah menjadi agenda yang
diberikan keutamaan oleh pihak kerajaan sejak 13 Mei 1969 (Syafinas, 2014).
Pelbagai dasar dan program telah diperkenalkan bertujuan membantu masyarakat
terutamanya golongan B40 menjalani kehidupan yang lebih baik dan selesa. Dalam
hal ini, institusi zakat turut tidak ketinggalan dalam memainkan peranan penting
bagi membantu ekonomi umat Islam di Malaysia. Zakat berfungsi sebagai salah
satu mekanisme pembasmian kemiskinan kerana ia mampu memenuhi keperluan
asnaf sama ada dalam bentuk bantuan tetap bulanan atau suntikan modal bagi
membolehkan mereka berdikari. (al-Qaradawi,1995). Kini, institusi zakat mula
mengorak langkah dengan melaksanakan program jangka panjang bagi
merealisasikan agenda pembasmian kemiskinan kerana isu kemiskinan perlu
ditangani secara berterusan dan bukannya pada musim-musim tertentu sahaja. Oleh
itu, terdapat dua bentuk bantuan zakat yang disediakan oleh pihak institusi zakat
iaitu bantuan produktif dan bantuan bukan produktif. Bantuan produktif merujuk
kepada bantuan modal sama ada dalam bentuk wang tunai atau pun peralatan bagi

membantu golongan asnaf mengubah kehidupan mereka ke arah yang lebih baik.
Bantuan ini biasanya diberikan dalam bentuk jangka panjang. Bantuan bukan
produktif pula bersifat jangka pendek bagi membantu asnaf meneruskan
kelangsungan hidup mereka dengan memenuhi keperluan asas yang diperlukan
seperti bantuan perubatan, saran bulanan, makanan, sewa rumah dan lain-lain.
(Fatimah, 2014)

Dalam usaha mentransformasikan asnaf daripada kelompok bukan produktif
kepada kelompok produktif, pihak institusi zakat telah memperkenalkan bantuan
modal buat asnaf yang berminat untuk menceburi sektor keusahawanan. Menurut
Wan Sabri (2009), Majlis Agama Islam Negeri Sembilan merupakan institusi zakat
pertama yang memperkenalkan bantuan seumpama ini di Malaysia iaitu pada tahun
2004. Usaha ini kemudiannya diikuti oleh institusi zakat lain seperti di Selangor,
Wilayah Persekutuan dan Terengganu. Selangor dan Wilayah Persekutuan dilihat
lebih aggresif dalam melaksanakan program ini berkemungkinan disebabkan jumlah
kutipan dana zakatnya yang lebih tinggi serta sumber kakitangan yang mencukupi
dan berkemahiran dalam mengendalikan program usahawan asnaf ini (Azman,
2014). Lembaga Zakat Selangor (LZS) telah mengambil inisiatif bagi
mempertingkatkan potensi ekonomi dan taraf hidup kumpulan asnaf secara mapan
dan berdikari menerusi pelaksanaan Program Pembangunan Ekonomi (PPE) bagi
mentransformasikan penerima bantuan zakat kepada pembayar zakat. Pendekatan
ini dilihat lebih baik berbanding pemberian wang yang diberikan secara terus
kepada asnaf kerana ia dapat menjadikan seorang asnaf itu kuat berusaha sendiri
bagi memulihkan kehiduapan diri dan keluarga disamping dapat mengelakkan asnaf
daripada tidak terus bergantung kepada wang bantuan zakat.

USAHAWAN ASNAF

Penubuhan Dasar Ekonomi Baru (DEB) pada tahun 1971 telah menyemarakkan
sektor keusahawanan berkembang menjadi suatu bidang kerjaya yang utama dalam
pembangunan masyarakat dan ekonomi. (Suhaila et.al, 2016). Hal ini bertepatan
dengan matlamat utama pelaksanaan dasar ini iaitu pembasmian kemiskinan dan
penstrukturan semula masyarakat bagi mewujudkan keseimbangan ekonomi antara
kaum. Golongan usahawan memainkan peranan penting dalam menggerakkan
perubahan dalam struktur ekonomi masyarakat sesebuah negara (Ab. Aziz, 2010).
Potensi sebagai usahawan bukanlah sesuatu yang boleh diwujudkan dalam diri
individu secara tiba-tiba namun perlu melalui usaha dan komitmen yang jitu. Antara
ciri-ciri perlu ada pada setiap usahawan adalah keberanian mengambil risiko,
pemikiran kreatif dan inovatif, bijak menghidu peluang, berkeyakinan tinggi,
berpandangan jauh, berorientasikan perancangan serta mampu menerima teguran
dan kritikan membina (Sanep, 2012). Anjakan paradigma yang telah dilakukan oleh
beberapa institut zakat di Malaysia telah merancakkan lagi agenda pemerkasaan
ekonomi golongan asnaf. Pelaksanaan program pembangunan ekonomi yang
dirangka khusus buat golongan ashaf bertujuan menyediakan platform buat mereka
yang berminat untuk menceburkan diri dalam bidang perniagaan dengan pemberian

bantuan sokongan berupa modal perniagaan, modal pusingan, kursus kemahiran dan
sebagainya. Hasilnya, matlamat untuk melahirkan golongan usahawan asnaf yang
berdaya saing mampu direalisasikan.

Usahawan asnaf secara umumnya dapat difahami sebagai kelompok asnaf
khususnya dalam kumpulan fakir dan miskin yang ingin ditransformasikan daripada
asnaf bukan produktif menjadi asnaf produktif menerusi platform keusahawanan.
Kelompok ini akan diberikan bantuan dan bimbingan yang diperlukan bagi
membolehkan mereka bergelar usahawan (Sanep, 2012). Isma Addi (2007)
mendefinisikan usahawan asnaf sebagai individu yang perlu melalui suatu proses
penciptaan usaha niaga bagi memastikan mereka mampu memikul bebanan
tanggungjawab sebagai usahawan serta mempunyai keyakinan untuk menyertai
bidang perniagaan dengan rangsangan berupa dorongan dan bantuan daripada
institusi zakat. Proses penciptaan usaha niaga merupakan fasa atau peringkat
tertentu yang perlu dilalui sebelum golongan ini menjadi usahawan dengan bantuan,
dorongan dan bimbingan daripada institusi zakat di negeri masing-masing. Namun
begitu, beberapa kekurangan dan halangan yang mampu merencatkan proses ini
perlu ditangani terlebih dahulu oleh peserta yang terlibat seperti kekurangan modal,
kekurangan pengetahuan pengurusan, kekurangan kemahiran dan pekerja berbakat,
kekurangan keupayaan dan sukar mendapat khidmat pakar serta kekurangan kualiti
sebagai usahawan berjaya (Siti Norbay, 2011).

Terdapat dua syarat utama yang ditetapkan bagi mereka yang berminat
menyertai program ini iaitu tergolong dalam kalangan asnaf fakir, miskin atau
muallaf dan perlu mengikuti semua kursus yang dianjurkan oleh pihak LZS. Asnaf
selain fakir, miskin dan muallaf yang berminat dengan program ini boleh
mengemukakan permohonan namun mereka perlu melalui proses pendaftaran
terlebih dahulu dan penilaian berkaitan permohonan mereka hanya akan diputuskan
setelah aktiviti bancian fakir dan miskin yang dijalankan pada setiap tahun oleh
pihak LZS selesai. Peserta yang terpilih akan menerima bantuan daripada pihak
LZS dalam bentuk pemberian modal, kursus dan motivasi perniagaan, pemantauan
dan bimbingan, pengiklanan perniagaan serta insentif khas bagi asnaf yang berjaya.
Terdapat enam kategori perniagaan yang ditetapkan oleh pihak LZS iaitu
perniagaan, pertanian, penternakan, perikanan, perkhidmatan, pemakanan dan
peruncitan. Setiap peserta boleh memilih kategori perniagaan berdasarkan
kecenderungan sendiri serta kehendak pasaran semasa (Lembaga Zakat Selangor,
2015).

PROGRAM PEMBANGUNAN EKONOMI ASNAF

Dalam usaha untuk memajukan dan membantu golongan asnaf ini supaya dapat
mengubah kehidupan mereka terutamanya dari segi ekonomi, institusi zakat di
Malaysia telah berusaha mewujudkan pelbagai program berteraskan pembangunan
ekonomi bagi menyediakan peluang dan pendedahan kepada para asnaf mekanisme
terbaik yang boleh dilakukan untuk mengubah kehidupan mereka. Lembaga Zakat
Selangor antaranya telah mengambil inisiatif dengan menjalankan satu program

yang dinamakan sebagai Program Pembangunan Ekonomi (PPE) dalam usaha untuk
mengagihkan zakat secara produktif. Program ini bertujuan membantu golongan
fakir miskin yang berdaya maju dan mempunyai potensi untuk menjalankan
perniagaan dengan memberi modal kepada mereka untuk menjalankan perniagaan.
Hal ini bagi membolehkan para asnaf mempunyai kemampuan dan kredibiliti untuk
menjana pendapatan sendiri menerusi perniagaan yang dijalankan sehingga
akhirnya mereka mampu membebaskan diri daripada belenggu kemiskinan dan
yang paling penting menjadi pembayar zakat yang konsisten untuk membantu orang
lain pula. Bagi memastikan perjalanan program ini lebih efisien, pihak LZS telah
membahagikan program ini kepada dua bentuk iaitu Program Keusahawanan dan
Program Ekonomi Berkelompok. Bantuan yang diberikan bagi program
keusahawanan ini antaranya seperti pemberian modal awal serta suntikan modal
tambahan dengan nilai minimum dan maksimum iaitu RM5,000 dan RM50,000.
Pemilihan peserta dijalankan tapisan yang ketat dan terperinci memandangkan
bantuan yang diberikan ini tidak perlu dibayar balik. Maka, hanya asnaf yang
berkelayakan sahaja akan dipilih bagi mengelakkan berlakunya sebarang
penyelewengan dan penyalahgunaan bantuan yang disediakan (Azman et.al, 2014).
Menurut Azman et.al (2014) juga, terdapat dua jenis bantuan modal yang
akan diberikan oleh pihak LZS iaitu modal awal perniagaan dan pembelian asset
tetap (barangan keperluan perniagaan seperti mesin) serta sewaan premis
berdasarkan penilaian kepada potensi serta bentuk perniagaan yang bakal
dijalankan. Bagi asnaf fakir, miskin dan mualaf yang menjalankan perniagaan
berskala kecil seperti jualan kuih dan minuman, had bantuan modal yang diberikan
adalah sehingga RM 5000. Bagi perniagaan berskala besar seperti restoran, kedai
dobi, makanan tradisional, bengkel kenderaan dan sebagainya, had bantuan modal
yang ditetapkan adalah sebanyak RM 5,000 sehingga RM 50,000. Selain itu, pihak
LZS turut menyediakan latihan dan kursus buat para peserta program berkaitan
keusahawanan dalam wusaha meningkatkan motivasi diri, keyakinan serta
pengetahuan dalam bidang perniagaan ini. Hal ini bagi membolehkan para
usahawan asnaf menerima bimbingan dan pemantauan secara berterusan
sehinggalah mereka berjaya dalam perniagaan yang dijalankan (Anis et.al, 2014).
Selain itu, pihak LZS turut menubuhkan Kumpulan Usahawan Asnaf Zakat
(KUAZ) sebagai suatu platform membina jaringan perniagaan serta medium
perbincangan dan pertukaran maklumat sesame peserta supaya mereka tidak
bersendirian dan mampu menongkah arus cabaran dalam dunia perniagaan secara
bersama-sama. Jalinan kerjasama turut diwujudkan dengan agensi-agensi tertentu
seperti Institut Keusahawanan Negara (INSKEN) dan Institut Latihan Islam
Malaysia (ILIM) dalam usaha mempelbagaikan lagi ilmu dan kemahiran yang
dimiliki oleh usahawan asnaf. Menjadi harapan pihak LZS agar asnaf yang telah

berjaya mampu menjadi contoh seterusnya memberikan bimbingan kepada asnaf
lain untuk turut melakar kejayaan yang sama. Bagi membolehkan produk yang
dihasilkan oleh para peserta ini mampu mempunyai nilai kebolehpasaran yang
tinggi serta mampu pergi dengan lebih jauh, pihak LZS juga turut melantik ejen dan
pengedar yang dilantik dalam kalangan asnaf supaya produk yang dihasilkan ini
dapat dipasarkan di dalam mahupun luar Negara. Maka, sokongan daripada
pembayar zakat yang aktif sangat diperlukan bagi memboleh dana zakat yang
terkumpul dapat dimanfaatkan sekalian untuk membantu para asnaf ini keluar
daripada belenggu kemiskinan (Lembaga Zakat Selangor, 2015)

Peruntukan agihan zakat di Selangor dibahagikan kepada lima program iaitu
Program Pembangunan Sosial, Program Pembangunan Pendidikan, Program
Pembangunan Institusi Agama, Program Pembangunan Insan dan Program
Pembangunan Ekonomi. Peruntukan terbesar secara kebiasaannya akan disalurkan
kepada Program Pembangunan Sosial. Namun begitu, Program Pembangunan
Ekonomi turut menjadi antara keutamaan pihak LZS menerusi skim-skim tertentu
yang ditawarkan. Berikut merupakan perincian peruntukan agihan zakat bagi
program ekonomi:

Jadual 1: Agihan Peruntukan Program Pembangunan Ekonomi bagi Tahun
2016 dan 2017

Tahun Agihan Program Pembangunan Bantuan Modal Perniagaan
Zakat Ekonomi
Jumlah Peratus Jumlah Peratus
Peruntukan  Peruntukan Peruntukan Peruntukan
(RM) (RM)
2016 697,494,013 10,854,282 1.6 % 1,640,024 151 %
2017 616,526,812 8,487,649 14 % 681,637 8.0%

Pada tahun 2017, jumlah peruntukan bagi program pembangunan ekonomi
sebanyak RM8,487,649 atau 1.4 % daripada jumlah keseluruhan agihan zakat.
Peruntukan ini dilihat sedikit menurun berbanding tahun 2016 iaitu sebanyak
RM10,854,282 atau 1.6%. Daripada peruntukan ini pula, sebanyak RM1,640,024
atau 15.1% telah diagihkan sebagai bantuan modal perniagaan buat asnaf yang
terpilinh pada tahun 2016 dan RM681,637 atau 8.0% pada tahun 2017. Meskipun
jumlah peruntukan ini dilihat sedikit menurun pada tahun 2017 berbanding tahun

2016, namun ia telah menunjukkan bahawa program pembangunan ekonomi
merupakan strategi yang digunakan oleh LZS dalam mencapai hasrat untuk
mentransformasikan zakat sara diri kepada zakat produktif.

CABARAN PELAKSANAAN PROGRAM

Dalam mengendalikan sesebuah program, sudah pasti institusi zakat akan
berhadapan dengan pelbagai cabaran dan rintangan bagi memastikan hasrat
meningkatkan kualiti kehidupan golongan asnaf berjaya direalisasikan. Cabaran
utama yang dihadapi adalah kurangnya komitmen dan sokongan daripada golongan
asnaf khususnya fakir dan miskin untuk menyerta program ekonomi ini.
Kebanyakan mereka lebih selesa menerima bantuan kewangan berkala dalam
jangka pendek dan kurang keinginan serta keyakinan diri untuk keluar daripada
kepompong kemiskinan. Berdasarkan kajian Fatimah Salwa et.al (2014) yang
menemubual 207 responden yang terdiri daripada peserta program pembangunan
ekonomi asnaf ini, seramai 117 atau 43.5% daripada mereka mengakui bahawa
mereka gagal dalam perniagaan yang dijalankan. Maka, nisbah mereka yang berjaya
dan gagal dilihat lebih kurang seimbang dan ini sudah pastinya akan mengurangkan
lagi keyakinan diri peserta lain untuk terlibat dalam program seumpama ini. Namun
begitu, kita tidak boleh membuat kesimpulan menyeluruh bahawa mereka yang
gagal itu disebabkan faktor kurang komitmen dan keyakinan diri semata-mata. Hal
ini kerana pelbagai faktor lain seperti sokongan keluarga, komitmen terhadap anak,
pendapatan yang rendah, kurang bimbingan dan motivasi serta lokasi dan jenis
perniagaan yang kurang strategik dilihat turut menyumbang kepada kejayaan para
peserta program ini. Tidak dinafikan wujud segelintir asnaf yang menyalahgunakan
bantuan modal perniagaan ini namun pemantauan secara berkala yang dilakukan
oleh pihak institusi zakat mampu memastikan hanya peserta yang benar-benar
berkelayakan sahaja dibenarkan menyertai dan meneruskan program ini.

Menurut Azman Ab Rahman et.al (2014), latar belakang peserta serta prestasi
perkhidmatan institusi zakat merupakan antara dua cabaran utama yang berpotensi
menjejaskan kelancaran perjalanan program ekonomi ini. Sebahagian peserta
antaranya terdiri dalam kalangan mereka yang tidak berpelajaran tinggi serta kurang
terdedah dengan selok-belok dunia keusahawanan. Maka, proses pembentukan diri
mereka sebagai usahawan adakalanya mengambil masa yang lama sehingga
membuatkan sebahagian daripada mereka menyerah kalah dan berputus asa
daripada meneruskan program ini. Sebahagian mereka pula menyertai program ini
dengan motivasi perniagaan yang rendah di mana modal perniagaan yang diperoleh
daripada institusi zakat dilihat sebagai jalan untuk mendapatkan bantuan kewangan
jangka pendek semata-mata tanpa melihat peluang jangka panjang untuk keluar dari
kepompong kemiskinan. Faktor tidak perlu membayar semula bantuan perniagaan
yang diterima juga dilihat mempengaruhi komitmen peserta untuk meneruskan
program dengan bersungguh-sungguh sehingga akhirnya menyebabkan mereka
terkandas di tengah jalan. Prestasi institusi zakat juga boleh mempengaruhi
keberkesanan pelaksanaan program ekonomi ini. Masalah kekurangan kakitangan

khususnya yang berpengalaman dan berkepakaran dalam bidang keusahawanan
menyebabkan pihak institusi zakat terpaksa mendapatkan perkhidmatan daripada
pihak konsultan membabitkan latihan kemahiran, saringan pemilihan peserta serta
pemantauan berkala (Azman Ab Rahman et.al, 2014). Masalah ini perlu diperbaiki
daripada semasa ke semasa bagi memastikan para peserta mendapatkan khidmat
nasihat, bimbingan dan pemantauan secara sistematik dan efektif.

ANALISIS KEBERKESANAN PROGRAM EKONOMI ASNAF

Populasi kajian ini lebih tertumpu kepada Usahawan Asnaf di daerah Kuala
Selangor. Berdasarkan kiraan rasmi di Lembaga Zakat Selangor, sebanyak 101
usahawan asnaf telah menyertai Program Pembangunan Ekonomi Asnaf. Dalam
kajian ini, seramai 8 orang responden usahawan asnaf di daerah Kuala Selangor
telah dipilih dan ditemubual untuk mendapatkan maklum balas dan pandangan
mereka berhubung program ini dan LZS. Secara umunya, para responden dalam
kalangan usahawan ini telah memberikan kerjasama yang amat baik semasa proses
temu bual dijalankan. Melalui temu bual yang dijalankan, pengkaji telah
mendapatkan maklumat dan pandangan mereka berkaitan dengan Program Ekonomi
Golongan Asnaf Lembaga Zakat Selangor. Soalan-soalan dibina membabitkan tiga
tema utama yang dibina berdasarkan objektif kajian iaitu faktor pendorong
menyertai program, tahap kepuasan terhadap bentuk bantuan yang diterima serta
keberkesanan program dalam mengubah taraf ekonomi peserta. Selain itu, pengkaji
juga turut membina soalan-soalan tambahan bagi mendapatkan data-data tambahan
serta mendapatkan maklumat yang lebih terperinci dan meluas. Dalam temu bual
ini, para peserta dibahagikan mengikut taraf ekonomi mereka selepas menyertai
program ini iaitu pada kadar RM1500 hingga RM4999, RM5000 hingga RM14999
serta RM15000 hingga RM20000. Berikut merupakan dapatan yang diperoleh
daripada hasil temu bual bersama responden berdasarkan tema faktor pendorong
menyertai program:

Jadual 2: Faktor Pendorong Menyertai Program Pembangunan Ekonomi
Usahawan Asnaf

Anggaran  Responden  Pekerjaan Pekerjaan Faktor Pendorong
Pendapatan Lama Baru
RM1500- Responden  Juruelektrik  Peniaga e Tiada pekerjaan
RM4999 1 Pakaian selepas mengalami
Kanak- kemalangan
Kanak e Kewangan keluarga
yang tidak stabil

e Mengubah nasib
keluarga  menjadi
lebih baik

Responden  Freelancer ~ Peniaga Air Mengubah nasib
2 Buah keluarga  menjadi

lebih baik
Mendapatkan
pekerjaan tetap

Responden
3

Bekerja
Sendiri

Peniaga
Makanan
Berlauk

Kewangan keluarga
yang tidak stabil
Mengubah nasib
keluarga  menjadi
lebih baik

RM5000- Responden
RM14,999 4

Kerja
Sambilan

Peniaga
Nasi Kawah

Hilang tempat
bergantung selepas
kematian suami
Mengubah nasib
keluarga  menjadi
lebih baik

Responden
5

Tukang Jahit

Pengusaha
Butik

Hilang tempat
bergantung selepas
kematian suami
Mengubah nasib
keluarga  menjadi
lebih baik

Responden
6

Tukang Cuci

Pengusaha
Bahulu

Membantu  suami
yang sakit dan tidak
mampu bekerja
Kewangan keluarga
yang tidak stabil
Mengubah nasib
keluarga  menjadi
lebih baik

RM15,000- Responden
RM20,000 7

Pekerja
Kilang

Pengusaha
Minuman

Tiada pekerjaan
selepas mengalami
kemalangan
Kewangan keluarga
yang tidak stabil
Mengubah nasib
keluarga  menjadi
lebih baik

Responden
8

Peniaga
Minuman

Pengusaha
Kedai
Cendol

Kewangan keluarga
yang tidak stabil
Mengubah nasib
keluarga  menjadi
lebih baik

Berdasarkan hasil temu bual, dapat dirumuskan bahawa pendorong utama para
peserta menyertai program ini adalah bertujuan mengubah nasib keluarga menjadi

lebih baik. Sebelum menyertai program ini, para peserta majoritinya berhadapan
dengan pelbagai masalah seperti terlibat dengan kemalangan di tempat kerja, tiada
pekerjaan yang tetap dan stabil bagi menyara keluarga, kehilangan tempat
bergantung selepas kematian suami serta cabaran meneruskan hidup sebagai ibu
tunggal. Peluang yang diberikan oleh LZS disambut dengan baik kerana menurut
kebanyakan peserta, sewaktu mereka berada dalam keadaan susah sehingga tidak
mampu membayar bil-bil dan terpaksa mencatu makanan, pihak-pihak luar seperti
saudara-mara, jiran tetangga dan sahabat-handai telah menjauhkan diri. Maka,
kesedaran untuk membebaskan keluarga daripada kepompong kemiskinan telah
menguatkan tekad dan azam mereka untuk menjalankan aktiviti perniagaan.
Hasilnya, kesemua peserta ini telah berjaya mengeluarkan diri mereka daripada
senarai penerima bantuan asnaf sebaiknya bertukar menjadi pembayar asnaf yang
konsisten bagi membantu golongan lain yang kurang bernasib baik seperti yang
pernah dilalui oleh mereka.

Semua peserta yang menyertai program ini akan diberikan kursus dan
bimbingan awal sebagai pendedahan sebelum melibatkan diri dalam aktiviti
perniagaan. Setelah itu, pihak LZS akan memberikan bantuan modal kewangan dan
peralatan yang bersesuaian dengan jenis perniagaan yang dijalankan. Suntikan
modal perniagaan juga akan diberikan sekiranya pihak LZS melihat potensi yang
wujud dalam perniagaan yang dijalankan oleh setiap peserta. Berikut merupakan
dapatan yang diperoleh daripada hasil temu bual bersama responden berdasarkan
tema tahap kepuasan peserta terhadap bentuk bantuan:

Jadual 3: Tahap Kepuasan Usahawan Asnaf Terhadap Bentuk Bantuan Yang
Disediakan Oleh LZS

Responden Bentuk Bantuan Tahap Kepuasan

Responden 1

Modal Perniagaan (RM10,000) Berpuas hati dan
e Suntikan Modal Tambahan berterima kasih dengan

(RM30,000) bantuan yang disediakan

Responden2 e Mesin Pengisar Mangga (3 e Berpuas hati dan
buah) berterima kasih dengan

bantuan yang disediakan

Responden 3 e Modal Perniagaan (RM10,000) e Berpuas hati dan
o Peralatan Katering berterima kasih dengan

e Khemah 1 (set) bantuan yang disediakan

¢ Mengalu-alukan
kehadiran staf LZS untuk
memantau  perniagaan
yang dijalankan

Responden 4 e Periuk Kawah (5 buah) e Berpuas hati dan
o Peralatan Katering berterima kasih dengan
e Khemah (1 set) bantuan yang disediakan

e Mengalu-alukan
kehadiran staf LZS untuk
memantau perniagaan
yang dijalankan

Responden5 e Mesin Jahit (5 buah) e Berpuas hati dan
berterima kasih dengan
bantuan yang disediakan

e Kurang pemantauan
daripada  staf LZS
terhadap perniagaan yang

dijalankan
Responden 6 e Ketuhar Besar e Berpuas hati dan
e Acuan Bahulu berterima kasih dengan

bantuan yang disediakan

¢ Mengalu-alukan
kehadiran staf LZS untuk
memantau  perniagaan
yang dijalankan

Responden 7 e Balang Air (6 buah) e Berpuas hati dan
e Peralatan Minuman berterima kasih dengan
e Khemah (2 set) bantuan yang disediakan
Responden 8 e Mesin Ais (3 buah) e Berpuas hati dan

berterima kasih dengan
bantuan yang disediakan

Secara umumnya kesemua peserta berpuas hati dengan bentuk bantuan yang
diberikan olenh LZS kerana ia membantu mereka dalam menjalankan aktiviti
perniagaan. Bantuan berbentuk modal kewangan dan peralatan yang disediakan
telah membolehkan mereka meneruskan perniagaan dengan lebih berkesan
seterusnya memperoleh pulangan modal dan keuntungan yang tinggi. Kesemua
peserta juga berpuas hati dengan perkhidmatan yang disediakan oleh pihak LZS di
mana para pegawai telah dihantar untuk memantau perniagaan yang dijalankan serta
mendengar maklum balas daripada pihak peserta. Namun responden 5 menyatakan
bahawa butik beliau kurang dikunjungi oleh pegawai LZS dan memberi saranan
agar pihak LZS dapat membuat aktiviti pemantauan secara lebih menyeluruh.
Namun di sini dapat disimpulkan bahawa bantuan perniagaan yang disediakan oleh
pihak LZS sememangnya membantu para peserta program ini untuk lebih berjaya.

Di antara hasrat LZS dalam pelaksanaan program pembangunan ekonomi ini
adalah bagi menyediakan platform buat para asnaf yang ingin memajukan lagi diri
serta mengeluarkan mereka daripada belenggu kemiskinan. Maka, penanda aras
yang digunakan dalam menentukan keberkesanan program ini adalah dengan
menilai taraf kehidupan golongan asnaf ini sebelum dan selepas menyertai program
ini. Berikut merupakan dapatan yang diperoleh daripada hasil temu bual bersama
responden berdasarkan tema keberkesanan program dalam mengubah taraf ekonomi
asnaf:

Jadual 4: Kedudukan Ekonomi Usahawan Asnaf Sebelum Dan Selepas
Mengikuti Program Pembangunan Ekonomi Golongan Asnaf

Responden Pendapatan Pendapatan Baru  Kebekesanan Program

Lama (Sebulan)
(Sebulan)
Responden1l RM1500 RM600 (permulaan) e Pendapatan
mencukupi
RM400 RM2000 bersesuaian  dengan
(SOCS0) kos hidup di Kuala
Responden 2 RM500- RM2500 Selangor _
RM1000 (tidak e Terkeluar daripada
tetap) senarai asnaf dan
bertukar menjadi
Responden 3 RMZ2000 RM4500 pembayar zakat
Responden4 RM1000 RM8000
Responden5 RM600 RM14,000
Responden 6 RMB800 RM14,000
Responden 7 RM1500 RM16,000
Responden 8 RM2,000 RM20,000

Taraf kehidupan para peserta sebelum program ini berkisar pada latar yang sama
iaitu kemampuan kewangan yang terhad untuk menampung keluarga yang besar,
ketidakmampuan untuk bekerja selepas menghadapi kemalangan, kehilangan
tempat bergantung (suami) sebagai sumber pendapatan utama serta ketiadaan
pekerjaan yang tetap dan stabil bagi menyara keluarga. Namun kesemua peserta
ternyata telah berjaya mengubah nasib mereka dan keluarga apabila berjaya

menambahkan pendapatan bulanan mereka sehingga mereka akhirnya dikeluarkan
daripada senarai penerima bantuan asnhaf. Bahkan yang lebih memberangsangkan
adalah apabila mereka kini menjadi pengeluar zakat secara konsisten dalam usaha
berkongsi rezeki yang dianugerahkan oleh Allah kepada mereka dengan insan lain.
Kos sara hidup di daerah Kuala Selangor yang sederhana juga dilihat antara faktor
yang menjadikan pendapatan yang diperoleh olenh mereka mencukupi untuk
menyara diri dan keluarga. Maka, tidak hairanlah apabila kesemua peserta yang
ditemu bual menzahirkan perasaan terima kasih yang tidak terhingga buat pihak
LZS vyang tidak jemu memberikan tunjuk ajar dan bimbingan termasuklah
menyediakan platform pengiklanan untuk mereka memasarkan produk perniagaan
mereka.

Berdasarkan dapatan yang diperoleh, dapatlah dirumuskan bahawa program
pembangunan ekonomi yang bermatlamat melahirkan usahawan ashaf yang
produktif terbukti berjaya dilaksanakan mengikut objektif yang ditetapkan.
Meskipun tidak dinafikan terdapat peserta yang gagal dalam program ini, namun
kebanyakannya berpunca daripada komitmen sendiri serta faktor-faktor luaran
seperti sokongan keluarga dan persepsi masyarakat. Usaha yang dilakukan oleh
pihak LZS ini sewajarnya diberikan pujian kerana matlamat melahirkan usahawan
asnaf ini merupakan insiatif yang baik dalam mentransformasikan lebih ramai lagi
golongan asnaf penerima bantuan zakat menjadi pengeluar zakat yang efisien.

KESIMPULAN

Usaha berterusan untuk memajukan dan mengubah kehidupan golongan asnaf kea
rah yang lebih baik perlu diperluaskan. Pihak LZS menyediakan peruntukan yang
secukupnya bagi menyebarluaskan lagi pelaksanaan program ini bagi membolehkan
lebih ramai asnaf yang berkelayakan boleh mencuba untuk mengubah nasib diri
mereka dan keluarga. Penambahbaikan perlu dilakukan bagi memastikan program
ini berjaya mencapai matlamat yang ditetapkan iaitu melahirkan lebih ramai lagi
usahawan asnaf yang berjaya. Galakan, bimbingan dan sokongan daripada pihak
LZS sendiri dilihat sememangnya membantu para peserta program untuk lebih
memajukan diri dan perniagaan yang dijalankan. Para asnaf perlu mengambil
peluang yang berharga ini dengan berusaha lebih bersungguh-sungguh serta
memberikan kerjasama dan komitmen yang jitu terhadap perniagaan yang
dijalankan. Sebarang penyalahgunaan dana serta perasaan malas dan berputus asa
perlu dihindari kerana bantuan perniagaan ini merupakan amanah yang diberikan
oleh masyarakat menerusi LZS untuk dimanfaatkan dengan sebaiknya. Masyarakat
sekeliling boleh terlibat secara langsung dalam menjayakan program ini menerusi
sokongan yang berterusan kepada pihak LZS sam ada dalam bentuk kewangan
(bayaran zakat) mahupun perkongsian idea dan maklum balas bagi menambahbaik
lagi program ini.

